
Annotatsiya  

Ushbu tadqiqotning maqsadi kichik biznes subyektlarida raqamli 

texnologiyalardan foydalanishni taʼminlash hamda raqamli iqtisodiyotni 

shakllantirishning tamoyillarini ishlab chiqish usullarini oʻrganishdan iborat. Bunda 

mamlakatlarni ijtimoiy-iqtisodiy rivojlanishida iqtisodiyotni raqamlashtirish muhim 

ahamiyat kasb etishi yoritilgan, shuningdek, kichik biznes subyektlaring raqamli 

texnologiyalardan foydalanishni rivojlantirish yuzasidan ilmiy-nazariy qarashlar, 

kichik biznes subyektlarining raqamli texnologiyalardan foydalanish hamda ularning 

tahlili yuzasidan taklif va tavsiyalar ishlab chiqilgan. 

Kalit soʻzlar: kichik biznes, boshqaruv, anʼanaviy iqtisodiyot, raqamli 

texnologiyalar, yangi iqtisodiyot, raqamlashtirish, kichik biznes reabilitatsiyasi. 

Аннотация 

В данной статье будут рассмотрены основные проблемы трансформации 

деятельности малого бизнеса на цифровые технологии для повышения его 

эффективности. Он также заключается в рассмотрении отдельных элементов 

технологии с точки зрения их согласованности, сбалансированности и 

целесообразности с учетом ведущей роли менеджмента в процессе цифровой 

трансформации. На пути к достижению этих поставленных целей автором были 

проведены исследования и получены результаты. 

Ключвые слова: малый бизнес, малые предприятия, эффективность, 

система планирования ресурсов предприятия (itp), управление 

взаимоотношениями с клиентами, CRM-система,стратегическая CRM, 

операционная CRM, аналитическая CRM, смешанная (совместная) CRM, 

управление эффективностью бизнеса (BPM). 

Abstract 

This article will discuss the main problems of transforming small business 

activities to digital technologies to increase its efficiency. It also consists of considering 

individual elements of technology from the point of view of their consistency, balance 

and appropriateness, taking into account the leading role of management in the process 

of digital transformation. On the way to achieving these goals, the author conducted 

research and obtained results. 

Keywords: small business, small enterprises, efficiency, enterprise resource 

planning (itp), customer relationship management, CRM system, strategic CRM, 

operational CRM, analytical CRM, mixed (collaborative) CRM, business performance 

management (BPM). 

KIRISH 

Bugungi kunda dunyo bozorining globallashuv jarayonida masofaviy xizmat 

koʻrsatish va onlayn savdolar jadal rivojlanib borishi natijasida mijozlar uchun mazkur 

xizmatlardan еr yuzini istalgan nuqtasidan turib erkin foydalanish imkoniyati 

tugʻilmoqda. Hozirda «5,19 milliard kishi internetdan foydalanmoqda, bu butun dunyo 

aholisining 64,5 foiziga tengdir. Global miqyosda internet foydalanuvchilari soni yiliga 

2,1 foizga oʻsib bormoqda, biroq koʻplab rivojlanayotgan mamlakatlar iqtisodiyotida 

yildan-yilga oʻsish ancha yuqori. Oʻrtacha global internet foydalanuvchisi har kuni 6 

soat 40 daqiqani onlayn rejimda oʻtkazmoqda» [1]. Bunday holatlardan kelib chiqib 

kichik biznes subyektlari oʻz faoliyatlarini raqamli transformatsiya qilishi talab etiladi 

va mijozlar talabi va raqobatchilar bilan teng boʻlish zaruratini tugʻdiradi. Umuman 

olganda, raqamli transformatsiyalashda texnologiyalardan foydalanish kichik biznes 

subyektlarini oʻzgaruvchan bozorlarga javob berish va innovatsiyalarni kuchaytirishda 

yanada tezkor boʻlishiga yordam beradi va shu bilan ularni yanada barqarorlashtiradi. 

“2022-yilda raqamli transformatsiyaga sarflanadigan xarajatlar 1,6 trillion AQSH 

dollarini tashkil etgan boʻlsa, 2026-yilga borib raqamli transformatsiya uchun global 

xarajatlar 3,4 trillion AQSH dollariga еtishi kutilmoqda” [2]. Biroq, koʻpgina kichik 

biznes subyektlarida bu oʻtishni yaxshi rejalashtirish uchun zarur boʻlgan vaqt, 

mablagʻlar, toʻgʻri raqamli tizimlarni tanlash, raqamli koʻnikmalarni oshirish, toʻgʻri 

himoya va xavfsizlikni rivojlantirish hamda ushbu yangi vositalarning imkoniyatlarini 

toʻliq moslashtirish va tushunish imkoniyatiga еtarli darajada ega emas. Kichik biznes 

subyektlarida zamonaviy va raqamli texnologiyalarni joriy etish va ulardan foydalanish 

hanuzgacha muammo boʻlib qolmoqda. 

METODOLOGIYA 

Ushbu maqolani tayyorlashda meʼyoriy-huquqiy hujjatlar, foydalanilgan 

adabiyotlar va internet maʼlumotlari rasmiyligi, undagi iqtisodchi olimlarning 

mavzuga oid ilmiy-nazariy qarashlarining qiyosiy va tanqidiy tahlili, ilgʻor xorij 

tajribasini oʻrganish va umumlashtirish natijalariga hamda taklif va tavsiyalarning 

amaliyotga joriy qilinganligi bilan belgilandi. Mavzuni oʻrganish davomida umum-

iqtisodiy usullar bilan bir qatorda tizimli tahlil, umumlashtirish, abstrakt-mantiqiy 

fikrlash, statistik usullar, korrelyatsion-regression va empirik tahlil kabi usullardan 

foydalanilgan. 

TAHLIL VA NATIJALAR 

Jahonda raqamli texnologiyalar kompaniyalarga, ayniqsa kichik biznes 

subyektlarining yangi bozorlarga chiqish uchun misli koʻrilmagan imkoniyatlarni 

taqdim etmoqda, bu ularga mintaqaviy va global raqamli taʼminot zanjirlarida ishtirok 

etishni yanada jadallashtirmoqda. Bu borada har bir raqamli texnologiya amalga 

oshirilgandan soʻng uning samaradorligini tahlil qilish va korxonaga qoʻshimcha foyda 

keltirishi yoki byudjetga zarar еtkazmasligi yuzasidan ilmiy tadqiqotlar amalga 

oshirilmoqda. Xususan, iqtisodiyotni raqamlashtirish hamda kichik biznes subyektlari 

faoliyatida CRM (Customer Relationship Management), ERP (Enterprise Resource 

Planning), MES (Manufacturing Execution System), PLM (Product Life-cycle 

Management), MDM (Master Data Management), ERM (Enterprise Risk 

Management) kabi raqamli texnologiyalarni qoʻllash bilan bogʻliq muammolarga 

hamda ularni bartaraf etishga ilmiy tadqiqotlarda alohida eʼtibor qaratilmoqda. 

Oʻzbekistonda raqamli texnologiyalarni rivojlantirishga davlat siyosati darajasida 

ahamiyat berilib “raqamli texnologiyalar” tizimini tubdan yangicha turlarini ishlab 

chiqish yuzasidan chora-tadbirlar ishlab chiqilmoqda. Bu borada Oʻzbekistonning 

taraqqiyot strategiyasi Davlat dasturida: “... kichik va oʻrta biznes korxonalari oʻrtasida 

bevosita iqtisodiy aloqalarni yoʻlga qoʻyish hamda yagona elektron bazani yaratish va 

uning qoʻshimcha modullarini ishlab chiqish boʻyicha biznes jarayonlarni oʻrganish, 

texnik topshiriqlarni ishlab chiqish...” [3] kabi vazifalar belgilab berilgan. Shuningdek, 

“Raqamli Oʻzbekiston – 2030” strategiyasida “IT-park asosida ilgʻor 

texnologiyalardan (Big Data, IoT, AI blokcheyn va boshqalar) foydalangan holda 

ustuvor tarmoqlar uchun “aqlli еchimlar”ni ishlab chiqishni ragʻbatlantirish va biznes 

subyektlarini qoʻllab-quvvatlash boʻyicha “Biznes-navigator” elektron portalini joriy 

etish kabi vazifalar belgilab berilgan. Mazkur vazifalarning amalga oshirilishi milliy 

iqtisodiyotda kichik biznes subyektlari faoliyatida raqamli texnologiyalarni qoʻllash va 

ishlash mexanizmini yanada takomillashtirishni taqozo etadi. Shu sababli kichik biznes 

subyektlari faoliyatida raqamli texnologiyalarni qoʻllash orqali rivojlantirishni qoʻllab-

quvvatlash masalalari koʻp jihatdan ilmiy yondashuvlarni ishlab chiqishni taqozo 

etmoqda. 

Uzoq vaqt davomida raqamli texnologiyalarning joriy etilishi keskin 

oʻzgarishlarga olib keldi, iqtisodiyot va umuman jamiyat rivojlanishining 

trayektoriyasini belgilab berdi. Kichik biznes subyektlari faoliyatida raqamli 

texnologiyalarni shakllantirish aksariyat mamlakatlar uchun ustuvor vazifalardan 

biridir. Soʻnggi yillarda taʼsir koʻlami va chuqurligi tufayli raqamli texnologiyalarning 

yangi avlodini yaratish natijasida biznes va ijtimoiy faoliyat modellarini oʻzgartirish 

toʻlqinida koʻtarilish kuzatildi. Bunday texnologiyalarga sunʼiy intellekt, 

robototexnika, simsiz aloqa texnologiyalari va boshqalar kiradi. 

Olimlarning fikriga koʻra, kichik biznes subyektlari faoliyatida raqamli 

texnologiyalarni joriy etish mehnat unumdorligini 40 foizga oshirishi mumkin. Yaqin 

kelajakda yangi raqamli texnologiyalardan samarali foydalanish alohida korxonalar va 

umuman mamlakatlarning xalqaro raqobatbardoshlik darajasini belgilaydi, 

shuningdek, raqamlashtirish uchun infratuzilma va huquqiy muhitni (raqamli huquq) 

shakllantiradi. 

Shubhasiz, koʻplab rivojlangan mamlakatlarda, shu jumladan, mamlakatimizda 

raqamli texnologiyalarni yaratish va joriy etish vektori yaqinda davlat va korporativ 

darajada milliy rivojlanishning asosiy yoʻnalishi maqomini oldi. Iqtisodiyotni 

raqamlashtirishning hozirgi bosqichi tubdan yangi texnologik va tashkiliy, boshqaruv 

tahdidlarini keltirib chiqaradi, nazariy asosni yaratishni, yangi asosiy tushunchalar 

taʼriflarining konseptual va kategorik texnologiyalari hamda operatsion tizimlarini 

shakllantirishni, shuningdek, qonunchilikning toʻliq meʼyoriy-huquqiy bazasi va 

mexanizmlarini shakllantirishni talab qiladi.  

«Raqamli iqtisodiyot va “raqamli pul” tushunchalari birinchi marta 25 yil oldin 

AQSHning Massachusets texnologiya instituti professori Nikolas Negroponte 

tomonidan kiritilgan» [4]. Biroq, uning konseptual dizayni uchun muhim toʻsiq 

yaratishga hissa qoʻshadigan aniq taʼrif hali ham mavjud emas.  

Jahon banki guruhi Prezidenti Jim Yong Kimning soʻzlariga koʻra, «insoniyat 

hozirda axborot-kommunikatsiya inqilobini boshdan kechirmoqda. Uning fikricha, 

mobil telefonga ega boʻlgan eng kambagʻal uy xoʻjaliklari soni qulay yashash 

sharoitlari yoki ichimlik suvi bilan taʼminlanganlarga qaraganda koʻproq» [5] deb 

keltiradi.  

Chet ellik iqtisodchi olim P.Kirillovning qarashlaricha “raqamli iqtisodiyot fan va 

texnika taraqqiyotining oqibatlaridan biri sifatida tovarlar va xizmatlarni ishlab 

chiqarish hamda tarqatishni raqamli internet texnologiyalari muhitiga oʻtkazishni 

nazarda tutadi” [6]. 
V.A.Utkina, Ye.V.Yemshanovalarning fikricha “raqamli texnologiyalar-ni 

rivojlantirishning yangi bosqichida asosiy xavf va tahdidlardan biri bu kompaniyalar, 

ijtimoiy-iqtisodiy tizimlar, ijtimoiy platformalar va odamlar oʻrtasidagi 

munosabatlarning miqdori, sifati va xilma-xilligining sezilarli oʻsishidir” [7]. Ushbu 

oʻsish tranzaksiyalar soni va maʼlumotlar hajmining eksponent dinamikasi bilan birga 

keladi, bu esa iqtisodiy va ijtimoiy imkoniyatlarning yanada murakkab integratsiyasiga 

olib keladi, uning oqibatlarini insoniyat hali baholamagan. Ushbu jiddiy oqibatlar va 

oʻzgarishlar jamiyatdan har bir shaxsdan yangi vakolatlar, qobiliyat va koʻnikmalarni, 

shuningdek, kundalik hayot fenomenida yangi texnologiyalardan foydalanishga 

moslashishni talab qiladi. Bugungi kunda jamiyatning ijtimoiy-iqtisodiy hamda siyosiy 

hayotidagi global tendensiyalarga javob beradigan taʼlim dasturlarini shakllantirish, 

shuningdek, yuqori darajadagi “raqamli savodxonlik”ni taʼminlaydigan individual 

taʼlim trayektoriyalarini shaxsiylashtirish jarayonlari alohida ahamiyatga ega. 

Xususan, mamlakatimizda Oʻzbekiston Respublikasi Prezidenti Sh.Mirziyoyev 

tashabbuslari bilan 2022-yil 28-yanvar kuni qabul qilingan «2022-2026 yillarga 

moʻljallangan Yangi Oʻzbekistonning Taraqqiyot strategiyasi toʻgʻrisida» [8] gi PF-

60-sonli Farmonida “milliy iqtisodiyotni isloh qilish borasida tashqi savdo, soliq va 

moliya siyosatini liberallashtirish, tadbirkorlikni qoʻllab-quvvatlash, iqtisodiyot 

tarmoqlarini transformatsiya qilish va tadbirkorlikni jadal rivojlantirish” [9] vazifasi 

belgilangan. Ushbu vazifalarni amalga oshirish orqali xususiy sektorning YAIMdagi 

ulushini 80 foizga va eksportdagi ulushini 60 foizga еtkazish imkonini beradi. Kichik 

biznes subyektlarining jadal rivojlanishida faoliyatga raqamli texnologiyalarni keng 

joriy etib borish ham muhim hisoblanadi. Vaholanki, jahon iqtisodiyotidagi 

raqobatlashuv jarayonlarining keskinlashuvi kichik biznes subyektlari faoliyatida 

zamonaviy raqamli texnologiyalarni joriy etilishi dolzarb masala ekanligidan dalolat 

beradi. Bugun raqamli texnologiyalar barcha sohalarga va insonlar hayotiga jadal kirib 

bormoqda. Mamlakatimizda ham raqamli iqtisodiyotni rivojlantirish eng muhim 

vazifaga aylangan. Prezidentimizning 2020-yil 28-apreldagi PQ-4688-sonli “Raqamli 

iqtisodiyot va elektron hukumatni keng joriy etish chora-tadbirlari toʻgʻrisida”gi [10] 

Qarorida “2023-yilga borib raqamli iqtisodiyotning mamlakat yalpi ichki 

mahsulotidagi ulushini 2 baravar, ushbu sohadagi xizmatlar hajmini 3 baravar oshirish, 

ular eksportini 100 million AQSH dollariga еtkazish” [11] vazifasi qoʻyilgan. 

Shuningdek, “Oʻzbekiston Respublikasini yanada rivojlantirish strategiyasini 

amalga oshirish Davlat dasturida: “Raqamli iqtisodiyot ishlab chiqarishning asosiy 

omili raqamli maʼlumotlar, katta hajmlarni qayta ishlash va tahlil natijalarini qoʻllagan 



Marketing jurnali 2024-yil, iyun. №4-son 

  

WWW.MARKETINGJOURNAL.UZ 52 

 

holda, anʼanaviy boshqaruv shakllari bilan taqqoslaganda, turli xil ishlab chiqarish, 

texnologiyalar, uskunalar, saqlash, sotish, tovar va xizmatlarni еtkazib berish 

samaradorligini sezilarli darajada oshirishi mumkin” [12] degan fikr bildirilgan. 

Shubhasiz, raqamli iqtisodiyot bu – kelajak. Milliy iqtisodiyot raqobatbardoshligi 

koʻp jihatdan raqamli iqtisodiyotning muhim tarkibiy qismi hisoblangan Sanoat 4.0 

inqilobiga moslashish, raqamli texnologiyalarni iqtisodiyotning barcha sohalariga, 

xususan kichik biznes subyektlari faoliyatiga joriy etishni qanchalik qisqa fursatda hal 

etishimizga chambarchas bogʻliq. Kichik biznes subyektlari faoliyatiga raqamli 

texnologiyalarni samarali tashkil etish raqamli texnologiyalar sohasida еtarli 

kompetensiyalarga ega boʻlgan еtuk kadrlarga borib taqaladi. Bu borada ham tizimli 

tadbirlar yoʻlga qoʻyilganligini taʼkidlash zarur. 

Kichik biznes subyektlari faoliyatini raqamlashtirishning tezroq kirib kelishini 

xohlasak, raqamlashtirish taʼsirida turmushimizda turli qulayliklar paydo boʻlsin, 

desak, raqamlashtirish tatbiqida, albatta, tizimli yondashuv lozim. Kichik biznes 

subyektlari faoliyatiga oʻn yildan buyon elektron hukumat tizimini kiritishga intilib 

kelamiz. Davlatimiz tomonidan amalga oshirilayotgan raqamlashtirishga oid dasturlar 

xalqimiz, qolaversa, tadbirkorlarimiz xohish-istaklarini toʻgʻri anglash imkonini 

beradi. Tabiiyki, ushbu dasturlarni yanada kengaytirish, takomillashtirish kerak. Biroq 

ayrim muammolar borki, ularning еchimini qisqa fursatda topish talab etiladi. 

Birinchidan, raqamlashtirish bu “maʼlumotlar ombori”dir, maʼlumotlar juda katta 

hajmdan iborat. Ikkinchidan, bizda “ulkan maʼlumotlar” oqimini boshqarish, saqlash 

va qayta ishlash uchun turli platformalarni kengaytirish muhim. Uchinchidan esa 

mazkur dasturlar ijrosini taʼminlashda amalga oshirish mexanizmlari hamda 

moliyalashtirish manbalari koʻrsatilgan boʻlsa-da, monitoring jarayonida jamoatchilik 

nazorati kuchaytirilishi muhim, deb hisoblaymiz. 

Raqamli texnologiyalar bir necha sabablarga koʻra kichik biznesni tiklashga 

yordam beradi. Birinchidan, mobil qurilmalarning joriy еtilishi tufayli odamlar uchun 

raqamlashtirishdan foydalanish osonlashdi. “Raqamli texnologiyalarga oʻtish faqat 

kelgusi yillarda tezlashadi, chunki dunyoda mobil qurilmalardan foydalanuvchilar soni 

2021-yilda 6,38 milliarddan 2026-yilda 7,52 milliardga koʻpayishi kutilmoqda” [13]. 

Ikkinchidan, odamlar xarid qilish usuli yillar davomida oʻzgardi. Muntazam 

doʻkonlar har doim rol oʻynaydi, ammo xaridlarning kelajagi tobora koʻproq onlayn 

savdodan orqada qolmoqda.  

Iyun oyida “Morgan Stanley global elektron tijorat bozori bugungi kunda $3.3 

trln. dan $5.4 trln. ga 2026-yilda oʻsishini taxmin qildi, bu toʻrt yil ichida 60% dan” 

[14] oshadi.  

Kichik biznes uchun raqamlashtirishning afzalliklari juda kattadir. Kuchli raqamli 

strategiyaga ega boʻlgan korxonalar inqirozni еngish uchun yaxshiroq tayyorlangan va 

diversifikatsiya qilingan, chunki ularning onlayn kanallari doʻkon ichidagi xaridlarning 

yoʻqolishini yumshatgan. Iqtisodiy hamkorlik va taraqqiyot tashkiloti (OYECD) 

maʼlumotlariga koʻra, oʻzlarining raqamli kelajagiga sarmoya kiritgan korxonalar bir 

qator boshqa uzoq muddatli imtiyozlarga ega boʻlishmoqda, jumladan, aloqalarni 

yaxshilash va jahon bozorlariga kirishni yaxshilash kabilardir. 

Kichik biznes subyektlarini kreditlashning huquqiy asosi sifatida Oʻzbekiston 

Respublikasining 2012-yil 2-maydagi “Tadbirkorlik faoliyati erkinligining kafolatlari 

toʻgʻrisida” [15] gi Qonunining 8-moddasiga asosan “kreditlar olishga, boshqa yuridik 

va jismoniy shaxslarning pul mablagʻlarini hamda oʻzga mol-mulkini shartnoma 

shartlari asosida jalb etishga, shu jumladan binolarni, inshootlarni, uskunalarni va 

oʻzga mol- mulkni olishga va (yoki) tekin, ijaraga (lizingga) olishga hamda ularni 

tadbirkorlik faoliyatini amalga oshirishga yoʻnaltirish” [16] huquqlariga ega ekanligi 

belgilab qoʻyilgan. 

Shuningdek, Oʻzbekiston Respublikasi Prezidentining 2020-yil 5-oktyabrdagi 

“Raqamli Oʻzbekiston – 2030” strategiyasini tasdiqlash va uni samarali amalga 

oshirish chora - tadbirlari toʻgʻrisida» [17] gi PF-6079 sonli Farmonida «Kichik biznes 

va kam taʼminlangan aholiga huquqiy maslahat berish, ularning taklif va 

tashabbuslarini qabul qilishning yangi tizimini joriy etish, advokatlar ishtirokisiz 

huquqiy hujjatlarni tayyorlash imkoniyatini yaratish maqsadida oʻz-oʻziga huquqiy 

xizmat koʻrsatish “Legal Tech” axborot tizimini joriy etish», «Tijorat banklarining 

kreditlari boʻyicha kafillik va kafolatlar, shuningdek, foiz xarajatlarini qoplash uchun 

kompensatsiya berish toʻgʻrisida elektron shartnomalar tuzish, real vaqt rejimida kredit 

buyurtmalarini koʻrib chiqish va ularning ijrosi holatini kuzatish kabilarni nazarda 

tutuvchi “Tadbirkor” axborot tizimini joriy etish [18] » belgilab berilgan.  

Mamlakatimizda “Raqamli Oʻzbekiston – 2030” strategiyasiga muvofiq 

iqtisodiyot tarmoqlari va hududlarini raqamlashtirish, davlat axborot tizimlari va 

elektron xizmatlarni joriy etish, shuningdek, raqamli texnologiyalardan keng 

foydalanishni taʼminlash boʻyicha xalq taʼlimi, davlat xizmatlari, sud, moliya va bank 

tizimida kompleks chora-tadbirlar amalga oshirilmoqda. Xususan, Vazirlar 

Mahkamasining 2021-yil 15-iyundagi “Raqamli iqtisodiyot va elektron hukumatning 

rivojlanish holatini reyting baholash tizimini yanada takomillashtirish chora-tadbirlari 

toʻgʻrisida”gi 373-sonli Qaroriga koʻra “tashkilotlarda raqamli transformatsiya holatini 

reyting baholash quyidagi yoʻnalishlardagi asosiy indekslari” ishlab chiqildi. 

 
 

1-rasm. Tashkilotlarda raqamli transformatsiya holatini reyting 

baholashning asosiy indekslari1 
 

 
1 Muallif ishlanmasi 

Ochiqlik va elektron ishtirok indeksi

Elektron xizmatlar indeksi

Аxborot xavfsizligi indeksi

Faoliyatning raqamlashganligi indeksi

Yuqorida keltirilgan indekslarga asosan “hududlarda raqamli iqtisodiyot 

holatining reytingi aloqa va axborotlashtirish xizmatlari, mehnatga layoqatli aholi 

qatlamida ish bilan taʼminlanganlik darajasi va boshqa yoʻnalishlardagi indikatorlarni 

hisoblash asosida aniqlanadi. Reyting baholash indekslari, baholash tartibi hamda 

baholarni hisoblash uslublari tashkilotlarda raqamli transformatsiya va hududlarda 

raqamli iqtisodiyotni reyting baholash metodikalarida batafsil tavsiflanadi”. 

Axborot-kommunikatsiya texnologiyalarini joriy etish va rivojlantirish 

samaradorligi darajasi aniqlangan indikatorlarning miqdoriga qarab 0 balldan 100 

ballgacha reytingda baholanadi hamda “qizil”, “sariq” va “yashil” toifalarga ajratiladi.  

Indikatorlarni reyting baholash natijalariga muvofiq axborot-kommunikatsiya 

texnologiyalarini joriy etish va rivojlantirish samaradorligi darajasi reyting balli 

boʻyicha:  

• 71 balldan 100 ballgacha baholangan tashkilot — “yashil”;  

• 55 balldan 71 ballgacha baholangan tashkilot — “sariq”;  

• 55 balldan past baholangan tashkilot — “qizil” deb topiladi.  

1-jadval 

Hududlarda raqamli iqtisodiyot darajasini reyting baholashni amalga 

oshirish yoʻnalishlari [22]  
 

Bosqichlar 
 

Masʼullar 
 

Tadbirlar 
 

Muddatlar 
       

1-bosqich 

 

Raqamli 
texnologiyalar 

vazirligi 

 

Hududlarda raqamli iqtisodiyot darajasi 
boʻyicha statistik va tahliliy maʼlumotlarni 

NIS.UZ-axborot tizimiga kiritadi. 

 
Hisobot davri 

yakuni boʻyicha 
keyingi oyning 

15-sanasiga 

qadar 
       

2-bosqich 

 

Raqamli 
texnologiyalar 

vazirligi 

 

NIS.UZ-axborot tizimiga kiritilgan 

maʼlumotlar asosida reyting baholashni amalga 

oshiradi va hududlarni reyting baholash 
yakunlari asosida reytingni shakllantiradi. 

 
Hisobot davri 

yakuni boʻyicha 
keyingi oyning 

25-sanasiga 

qadar 
       

3-bosqich 

 

Raqamli 

texnologiyalar 
vazirligi 

 

Reyting natijalari va boshqa tahliliy 

materiallarni Vazirlar Mahkamasiga kiritish 

 
Hisobot davri 

yakuni boʻyicha 

keyingi oyning 
30-sanasiga 

qadar 
 

Manba: Vazirlar Mahkamasining 2021-yil 15-iyundagi 373-son qaroriga 1-ilova “Respublika ijro etuvchi 

hokimiyat organlari, xoʻjalik birlashmalari va mahalliy ijro etuvchi hokimiyat organlarida raqamli transformatsiya 

hamda hududlarda raqamli iqtisodiyot holatini reyting baholash tartibi toʻgʻrisida” gi Nizom 
 

Reyting baholash natijalari boʻyicha tegishli tashkilotda axborot-kommunikatsiya 

texnologiyalarini joriy etish va rivojlantirish samaradorligi darajasiga koʻra Raqamli 

texnologiyalar vazirligining taklifiga asosan “Raqamli Oʻzbekiston – 2030” 

strategiyasini amalga oshirish boʻyicha muvofiqlashtirish komissiyasi bayoni bilan:  

• hisobot yilida “yashil” deb topilgan tashkilotlar rahbarlari va ularning 

raqamlashtirish boʻyicha oʻrinbosarlari keyingi hisobot davri uchun reyting baholash 

natijalari eʼlon qilinguniga qadar har oyda lavozim maoshlarining 30 foizi miqdorida 

ragʻbatlantiriladi;  

• hisobot yilida ikki marta “qizil” deb topilgan tashkilotlar rahbarlari va ularning 

raqamlashtirish boʻyicha oʻrinbosarlariga qonunchilikda belgilangan tartibda jarima 

qoʻllaniladi yoki jarima qoʻllash haqida taklif kiritiladi. Reyting baholash natijalari 

boʻyicha axborot-kommunikatsiya texnologiyalarini joriy etish va rivojlantirish 

samaradorligi darajasi “yashil” deb topilgan tashkilotlarning ijobiy tajribasini boshqa 

tashkilotlar oʻrtasida ommalashtirish boʻyicha tegishli chora-tadbirlar koʻriladi.  

Yuqoridagilarga asoslangan holda davlatimiz rahbari Sh.Mirziyoyev 

taʼkidlaganidek: «Albatta, raqamli iqtisodiyotni shakllantirish kerakli infratuzilma, 

koʻp mablagʻ va mehnat resurslarini talab etishini juda yaxshi bilamiz. Biroq, 

qanchalik qiyin boʻlmasin, bu ishga bugun kirishmasak, qachon kirishamiz?! Ertaga 

juda kech boʻladi. Shu bois raqamli iqtisodiyotga faol oʻtish kelgusi 5 yildagi eng 

ustuvor vazifalarimizdan biri boʻladi» [22]. 

Davlatimiz rahbari Sh.Mirziyoyevning 2021-yilning 17-fevraldagi              PQ-

4996-sonli «Sunʼiy intellekt texnologiyalarini jadal joriy etish uchun shart-sharoitlar 

yaratish chora-tadbirlari toʻgʻrisida»gi [23] Qarorining qabul qilinishi mamlakatimizda 

sunʼiy intellekt texnologiyalarini iqtisodiyot tarmoqlari va sohalariga joriy etish uchun 

zarur shart-sharoitlarni shakllantirish uchun muhim qadam boʻldi. Mazkur qarorga 

muvofiq, «Sunʼiy intellektni joriy qilishning muhim jihatlari — huquqiy rejim, 

institutsional asoslar, kadrlar tayyorlash va malakasini oshirish, xalqaro hamda milliy 

standartlar, sunʼiy intellekt joriy qilinadigan ustuvor soha va tarmoqlar, xalqaro 

hamkorlikni rivojlantirish masalalari qamrab olingan» [24]. 

Oʻzbekistonda “Raqamli Oʻzbekiston-2030” dasturini ishlab chiqilishi va hayotga 

tatbiq etilishi, eng avvalo, puxta va mukammal tashkiliy-huquqiy mexanizmlarni 

shakllantirish, qolaversa, innovatsion gʻoyalar, texnologiyalar va ishlanmalarni joriy 

etish boʻyicha davlat organlari va kichik biznes subyektlarining uzviy hamkorligini 

taʼminlash, barcha soha va tarmoqlarda ishlab chiqarish va xizmat koʻrsatishni raqamli 

texnologiyalar bilan qamrab olish, bu borada zamonaviy bilimlarni chuqur egallagan, 

intellektual salohiyatli kadrlarni еtishtirish, shu orqali mamlakatda “xavfsiz 

axborotlashgan jamiyat” muhitini yaratishga xizmat qiladi. 

Mamlakatimizda kichik biznes subyektlari faoliyatini raqamlashtirishni 

taʼminlash boʻyicha olib borilayotgan tizimli va fundamental yondashuv, yagona 

normativ-huquqiy hujjatlar bazasini ishlab chiqish, ilgʻor xorijiy tajribani amaliyotga 

joriy etish, innovatsion usullardan keng foydalanish davlat axborot siyosatini samarali 

olib borishga hamda kichik biznes subyektlari faoliyatini raqamlashtirish sohasidagi 

muammolarni hal etishga xizmat qiladi. 

XULOSA VA TAVSIYALAR 

Milliy iqtisodiyotimizda kichik biznes subyektlarining raqamli texnologiyalardan 

foydalanishni taʼminlash borasida amalga oshirilgan ilmiy izlanishlar jarayonida 

quyidagi xulosalar shakllantirildi: 

1. Bizning fikrimizcha, kiberfazo va raqamli muhitni tartibga solish masalalari 

hali ham kam oʻrganilgan va munozarali boʻlib qolmoqda. Ilmiy sohada alohida 

xoʻjalik yurituvchi subyektlar, sanoat va hududlarning innovatsion oʻsishiga erishish 

uchun kompaniyalarning raqamli salohiyatini rivojlantirishga еtarlicha eʼtibor 

berilmaydi. Shuni ham taʼkidlash kerakki, raqamli iqtisodiyotni rivojlantirishning 

institutsional jihatlari ilmiy izlanishlarda eʼtiborsiz qolmoqda, muammolar hal 

qilinmagan va iqtisodiyotni raqamlashtirish sharoitida kichik biznesni rivojlantirish 

istiqbollari baholanmagan, raqamli iqtisodiyotning roli va oʻrni, zamonaviy iqtisodiy 

munosabatlarning umumiy tizimi oʻz aksini topmagan. 

2. Raqamli ekotizimlar tabiiy tizimlardan farqli oʻlaroq sunʼiydir va raqamli 

texnologiyalar tashqi muhitining noaniqligi va oʻzgaruvchanligi sharoitida ularning 

rivojlanishining oʻziga xos “akselator” vazifasini bajaradi. Bu har qanday kichik biznes 

subyektlari faoliyatining hajmidan qatʼi nazar, boshqa narsalar qatori faoliyatga 

raqamli texnologiyalar zarurligiga olib keladigan tashqi omillar taʼsiri ostida ishlaydi 

degan xulosani shakllantiradi. Raqamli biznesning butun ekotizimi biznes 

subyektlarining oʻziga xos tizimi IT-texnologiyalarni rivojlantirish, ushbu 

texnologiyalar toʻgʻrisida maʼlumotni kichik biznes subyektlariga toʻgʻridan-toʻgʻri 

еtkazish tartibini amalga oshirish samaradorligini oshiradi va korxonaning kompleks 

rivojlanishini taʼminlaydi. 

3. Kichik biznes subyektlari faoliyatida raqamli texnologiyalardan foydalanish 

faqat texnologik, moliyaviy xarakterdagi qarorlarni qabul qilish, xodimlarning 

raqamlashtirishni joriy etishga tayyorgarlik darajasini baholash zarurligini keltirib 

chiqaradi. Shu bilan birga, raqamli texnologiyalar va maʼlumotlarni ishlab chiqish 

hamda joriy etishni boshqarish uchun tashkiliy madaniyatga kiritilgan normalarning 

izchil roʻyxatini ishlab chiqishga qaratilgan masalalar hal qilinishi kerak.  

4. Mamlakatimizda kichik biznes subyektlari faoliyatini raqamlashtirishni 

taʼminlash boʻyicha olib borilayotgan tizimli va fundamental yondashuv, yagona 

normativ-huquqiy hujjatlar bazasini ishlab chiqish, ilgʻor xorijiy tajribani amaliyotga 

joriy etish, innovatsion usullardan keng foydalanish davlat axborot siyosatini samarali 

olib borishga hamda kichik biznes subyektlari faoliyatini raqamlashtirish sohasidagi 

muammolarni hal etishga xizmat qiladi.  

